
 ពួកយើងទាំងអស់គ្នាបានទៅលេងបុណ្យដាសារ៉ា។​




 ប៉ាទិញវ៉ែនតាដ៏ស្រស់ស្អាតឱ្យឈិនទូ។ ម៉ាក់ទិញមួកកន្តឹបពណ៍ខៀវស្រាលឱ្យខ្ញុំ។ ប្អូនស្រីតូចរបស់ខ្ញុំបានស្ករគ្រាប់។




 តាមផ្លូវត្រលប់មកផ្ទះ ស្រាប់តែមានខ្យល់បក់យ៉ាងខ្លាំង។ វាបក់ប៉ើងមួកខ្ញុំទៅបាត់។




 មួកខ្ញុំបានទៅទើរលើមែកពោធិ៍ធំមួយ។




 ខ្ញុំយំខ្លាំងណាស់។ ហើយខ្ញុំមិនព្រមញ៉ាំបាយទេ។




 យប់បន្តិច ព្រះច័ន្ទរះឡើង។ វាសម្លឹងមើលមកមួកខ្ញុំដែលនៅលើដើមពោធិ៍ធំនោះ។




 ព្រះច័ន្ទសាកពាក់មួកខ្ញុំ។ វាញញឹមយ៉ាងរីករាយ​។ ខ្ញុំក៏ញញឹមដែរ។




 ថ្ងៃបន្ទាប់ ពេលចេញពីសាលា ម៉ាក់ឱ្យមួកថ្មីពណ៌ក្រហមដ៏ស្អាតមួយមកខ្ញុំ។ គាត់បាននិយាយថា «ព្រះច័ន្ទផ្ញើវាមក ឱ្យកូន។​​»




 នៅយប់នោះ ព្រះច័ន្ទ និងខ្ញុំបានពាក់មួក និងញញឹមទាំងពីរនាក់។ ពួកយើងរីករាយយ៉ាងខ្លាំង។




 តើអ្នកគិតថា ព្រះអាទិត្យ ត្រូវការពាក់មួកដែរឬទេ?




 ទាយទៅមើលថា ខ្ញុំនឹងពាក់មួកមួយណាថ្ងៃនេះ?

